
ACTA DA SESIÓN ORDINARIA DO PLENO 
DO CATRO DE ABRIL DE DOUS MIL VINTE E 
CATRO(240404) 
No Concello de Cabana de Bergantiños, o catro 
de abril de dous mil vinte e catro, ás vinte horas 
e tres minutos, reuníronse no salón de sesións 
habilitado para o efecto, baixo a presidencia do 
señor alcalde don José Muíño Domínguez , coa 
asistencia  secretaria e dos señores 
concelleiros relacionados ao marxe; co obxecto 
de desenvolver unha sesión ordinaria do 
Pleno, en base a Orde do día circulada e para o 
que foron legalmente convocados. 
O alcalde escusa a ausencia dos relacionados 
a marxe. 
A señora secretaria verifica que na primeira 
convocatoria existe quórum suficiente de 
constitución. 
Unha vez que a Presidencia abriu o acto, 
pasouse a tratar os asuntos comprendidos na 
Orde do día. 
Primeiro.- Aprobación da acta do pleno da 
corporación de 1 de febreiro de 2024  

Sometida a acta á consideración do Pleno este a aproba por  unanimidade dos 
presentes  sen corrección algunha. 
Segundo.- Dación de conta das resolucións de alcaldía ditadas do 27 de xaneiro 
de 2024 a 26 de marzo de 2024.  
Dona Tatiana Rellán Castro indica que formulará as preguntas relativas ós decretos no 
punto de Rogos e preguntas. 
Terceiro.- Mocións de urxencia 
O grupo do Bloque Nacionalista Galego ( BNG) trae a Pleno unha moción  
Sometida a urxencia a consideración do pleno este acorda por unanimidade aprobala. 
O grupo do BNG ao amparo do art. 91.4 do Real decreto 2568/1986, de 28 de 
novembro, polo que se aproba o Regulamento de organización, funcionamento e 
réxime xurídico das entidades locais, presenta a seguinte moción : 
LIMPEZA DOS CAMIÑOS FORESTAIS 
EXPOSICIÓN DE MOTIVOS 
1.-  Nestes días están chegando as casas de numerosos veciños e veciñas cartas 
desde a Consellaría de Medio Rural nas que se lles comunica a obriga de manter 
limpas as fincas da súa titularidade ou, no seu defecto, que se procederá a efectuar os 
traballos por parte da Administración e, consecuentemente, pasarlle o custo dos 
mesmos; ao tempo que poderán ser sancionados. 
2.-Temos noticia de que algúns deses veciños atópanse coa dificultade de que non 
poden acceder ás súas fincas polo estado de abandono dos camiños. 
3.- Con data do 20/02/24 a Alcadía decreta a aprobación da solicitude de subvención 
para o fomento do emprego no medio rural (Aprol rural 2024) co fin de poder contratar 
dous operarios por un mínimo de 9 meses segundo o estabelecido na ORDE da 
Consellaría de Promoción do Emprego e Igualdade, de 26 de decembro de 2023 pola 
que se establecen as bases que regulan as subvencións para o fomento do emprego 

no medio rural. 
4.-  A contratación dos dous operarios é para  a realización de tarefas relacionadas 
maioritariamente coa prevención de incendios nas faixas secundarias definidas pola 
Lei de prevención e defensa contra os incendios forestais de Galicia, como son a 
planificación preventiva, a valorización forestal, a silvicultura, a limpeza de montes, a 
xestión da biomasa. 
Por todo o anterior o Grupo Municipal do BNG  
PROPÓN OS SEGUINTES ACORDOS 
1.- Que se proceda á limpeza dos camiños forestais, tanto municipais como comunais, 
aproveitando a disposición destes dous operarios. En Cabana de Bergantiños, 4 de 
abril de 2024.Asdo: Tatiana Rellán Castro. 
A continuación prodúcese o debate. 
Dona Tatiana Rellán Castro sinala que tras o requirimento de limpeza di fincas moitos 
veciños non poden tan sequera acceder .Di: En febreiro apróbase o APROL RURAL e 
contrátanse dous operarios que se poden dedicar a iso. Que se faga unha mediación 
do concello para acceder, 
O alcalde contesta: Todo o que podamos facer o facemos Os camiños privados son 
privados e a veces é difícil saber de quen é a propiedade. Nestos días non van poder 
acceder.. 
Sometida a moción a votación do pleno, este acorda por unanimidade dos presentes, 
aprobala. 
 
 Cuarto.- Rogos e preguntas. 
 
En primeiro lugar presentase as preguntas sobre temas xenéricos. 
 

1.Dona Tatiana Rellán Castro pregunta polo estado de elaboración dos 
orzamentos. 
O alcalde contesta: A vontade era telos aprobados canto antes. 
Acollémonos a unhas axudas do IDAE e estábamos pendentes delas. Non nos 
mandaron a verificación favorable ata agora. 
Coa demora estábamos facendo un préstamo ó goberno central. Eles tiñan 
unha débeda de 1.300.000€. 
Mandáronnos requirimentos e correos a título particular. Rematado esto, nos 
dixeron que enviarían o informe de verificación par saber se nos daban os 
cartos. Chegou a semana antes de semana santa. 
Agora podemos cerrar o ano con superávit iso influirá nos orzamentos. 
Na mesma semana chegaron os dous e iso que non se tramitaron á vez. Esto 
supón un alivio. Agora canto antes mellor, a ver se no seguinte pleno... 
 
2.Dona Tatiana Rellán Castro pregunta: De que é a titularidade da senda mixta que 
baixa desde Neaño ata aquí? Polo mantemento , a limpeza... 
O alcalde contesta :Cando a Xunta constrúe unha senda o requisito é que a cede ó 
concello. O mantemento e limpeza é para os concellos. Aínda que coste diñeiro é bo, 
así se aumentan as infraestruturas. 
Dona Tatiana Rellán Castro indica: Estes días estase limpando a senda. Cremos que é 
máis importante o paseo p.e., manter os miradoiros. 

O alcalde contesta: O paseo está limpo. Limparon antes de semana santa. 

Dona Tatiana Rellán Castro sinala: Eu falo do mantemento 
 
3.Dona Tatiana Rellán Castro pregunta: Falando dos avais. Cantos avais se 
presentaron polas empresas madeireiras nos últimos cinco anos? cantos se 
devolveron? cantos se usaron para subsanar as deficiencias? 
O alcalde contesta: Contéstoche por escrito u no próximo pleno, se non urxe, porque 
non o sei. O policía local fai os informes . 
Dona Tatiana Rellán Castro di: Basicamente por dar un exemplo. A zona de Leas en 
Cundíns sacaron madeira e quedou a pista mal. Nos se podía acceder e se creou un 
montículo que é perigoso para os coches. 
O alcalde contesta: Fomos co contratista pero non dixo que ten que parar de chover 
porque senón vai ser peor. 
O madeirista falou con nós. Tiñan medo de que caia o tractor. 
A concelleira indica que a zona "está tupida, hai que limpar a cuneta" 
O alcalde contesta: Esa cuneta non é nosa, é da Deputacion. Nós trasladámosllo ó 
capataz. A ver, é un tema competencial. 
Pero si, polo menos hai que estar encima dos madeiristas. 
 
En segundo lugar Dona Tatiana Rellán Castro formula preguntas sobre os decretos do 
punto segundo da Orde do día. 
 
1. Decreto 61/2024. Asunto: subvención para a realización de obras de eficiencia 
enerxética en edificios e infraestruturas vinculados á prestación de servizos 
municipais. 
A concelleira pregunta: No decreto se sinala a mellora do centro social de Anos e a 
escola infantil de Cesullas. Cal é o centro social? 
O alcalde contesta: A antiga escola.  
Son edificios iguais e se trata de poñer a envolvente, pintar. 
Dona Tatiana Rellán Castro pregunta: no caso do CRA , ó ser obras maiores, non son 
da Consellería? 
O alcalde resposta: Non, o CRA creo que non, o edificio é noso 
 
2. Decreto 77/20214 Asunto: axudas para conservación, recuperación e rehabilitación 
do patrimonio natural en Rede Natura 2000 
Dona Tatiana Rellán Castro pregunta: Onde vai se o aparcamento disuasorio? 
O alcalde contesta: É o antigo basureiro de Cabana. A idea é facer un miradoiro. 
Arranxar a piscina e plantar 500 castaños e que o miradoiro quede enclavado na ruta 
que vai desde Ponteceso. 
 
3. Decreto 127/2024. Resolución de alcaldía: perda do dereito parcial a asignación 
concedida e devolución do anticipo. fondo adicional ao fondo de cooperación local. 
Dona Tatiana Rellán Castro pregunta: Por que se perdeu o anticipo? 
O alcalde contesta: Foron dúas inversións. Na da gardería puxéronse os andamios e 
desde entón non parou de chover. 
Hai que levantar a cuberta e cos nenos dentro e con este tempo é imposible. 
Fun a Xunta e me dixeron que renunciase e que pedira a axuda o ano seguinte. Pero 
non é tan fácil porque aínda que no la dean ,estamos igual. 
Eu plantexeilles que fixéramos un convenio porque a obra está paralizada. 

Os 67.300€ os devolvemos e agora me preguntaredes , para cando o convenio?. 
Están esperando a que se constitúa o goberno para que firmen. Son 110.000€ e o 
resto poñémolo nós. 
A Xunta vai poñer o mesmo diñeiro. Esta opción é mellor para os nenos e para todos. 
Hoxe en días ademais hai poucas empresas e poden escoller as obras e quedan 
moitas obras desertas. 
A obra se prevé en xuño, xullo e agosto. 
Dona Tatiana Rellán Castro pregunta: Xa se comentou no seu momento. Licitouse e 
en setembro-outubro se puxeron os andamios e se paralizaron as obras. Esa empresa 
estaba nese momento en outras obras en Cabana e se perdeu o diñeiro 
O alcalde sinala: No se perdeu. En certo modo se queda nun contratempo 
Dona Tatiana Rellán Castro di:  Estiven lendo o proxecto. Fachada ,limpeza, 
mantemento...a escola necesita mais. 
O alcalde sinala que a envolvente e pintala 
Dona Tatiana Rellán Castro indica: O ano pasado fomos a vela. Unicamente nos 
dixeron que fóramos fora do horario . 
Agora a Directora me dixo que tiña que pedido no concello. 
O alcalde di que o ano pasado foi incorrecto. A continuación sinala: Pero podes ir sen 
problema e dámosche as chaves. 
A escola son dous edificios, un novo e un vello. A zona nova da o sur e está 
empapada. 
En canto as axudas non as pides para o que ti queres senón para o que saen. 
Dona Tatiana Rellán Castro: Agora o convenio vaise firmar xa. 
O alcalde contesta: Sí. 
Dona Tatiana Rellán Castro: Os andamios que hai agora teñen ferros soltos e co vento 
son perigosos. 
O alcalde contesta: Eu mandei sacar algúns. Se quedaron mando sacalos. 
Dona Tatiana Rellán Castro di: Espero que se empece esta obra xa. Agora mesmo a 
nivel sanitario está mal. 
 
Non tendo máis asuntos que tratar, o Sr. alcalde da por terminado o acto, ás vinte 
horas e trinta minutos do día da data, do que se estende a presente acta, que eu, a 
secretaria, certifico e asino, autorizando a mesma, xunto co señor alcalde. 

